
ഇ-ഗ്രാന്റ്സ്

ചോദ്യം ഉത്തരം

ശ്രീമതി കെ. കെ. രമ,
ശ്രീ. എ. പി. അനിൽ കുമാർ ,

ശ്രീ. ടി. സിദ്ദിഖ്,
ശ്രീ. ചാണ്ടി ഉമ്മന്‍

ശ്രീ. കെ. രാധാകൃഷ്ണൻ
(പട്ടികജാതി, പട്ടികവര്‍ഗ്ഗ, പിന്നാക്ക വിഭാഗക്ഷേമവും
ദേവസ്വവും പാര്‍ലമെന്ററികാര്യവും വകുപ്പ് മന്ത്രി)

(എ) സംസ്ഥാനത്തെ പട്ടികജാതി - പട്ടികവർഗ്ഗ, ഒ.ഇ.സി.
വിഭാഗങ്ങളിൽപ്പെട്ട വിദ്യാർത്ഥികൾക്കുള്ള ലംപ്സം
ഗ്രാന്റ്, ഹോസ്റ്റൽ ഫീസ് അടക്കമുള്ള
അനുകൂല്യങ്ങളുടെ വിതരണം കുടിശികയാണ് എന്നത്
വസ്തുതയാണോ;

(എ)             കുടുംബ വാര്‍ഷിക വരുമാനം 2.5 ലക്ഷം രൂപ
വരെയുള്ള പട്ടികജാതി വിദ്യാര്‍ത്ഥികളുടെ ഇ-ഗ്രാന്റ്സ്
സ്കോളർഷിപ്പ് 40% സംസ്ഥാനവും 60%
കേന്ദ്രവുമാണ് വഹിക്കുന്നത്. 2021-22 അധ്യയന
വര്‍ഷം മുതല്‍ വിദ്യാര്‍ത്ഥികളുടെ

വിദ്യാഭ്യാസാനുകൂല്യങ്ങള്‍ ഡയറക്ട് ബെനിഫിട്

ട്രാന്‍സ്ഫര്‍ സ്കീം (SNA-PFMS) സംവിധാനം മുഖേന
മാത്രമേ അനുവദിച്ച് നല്‍കുവാന്‍ പാടുള്ളൂവെന്നു്
കേന്ദ്ര സര്‍ക്കാര്‍ നിബന്ധന ഏര്‍പ്പെടുത്തി. എന്നാല്‍
ഇത് സംബന്ധിച്ച് സാങ്കേതിക സഹായം

നല്‍കുവാന്‍ കേന്ദ്രസര്‍ക്കാര്‍ കാലതാമസം

വരുത്തിയത് കാരണം സ്കോളര്‍ഷിപ്പ് ആ വർഷം
കുടിശ്ശിക ആവാന്‍ കാരണമായി. സാങ്കേതിക

സഹായം ലഭ്യമായ ഉടന്‍ തന്നെ കുടിശ്ശിക

അടക്കമുള്ള തുക വിതരണം ചെയ്യുവാന്‍ ആരംഭിച്ചു.
കുടുംബ വാര്‍ഷിക വരുമാനം 2.5 ലക്ഷം രൂപക്ക്
മുകളിലുള്ള വിദ്യാര്‍ത്ഥികളുടെ സ്കോളർഷിപ്പ് തുക
പൂർണ്ണമായും സംസ്ഥാന സർക്കാരാണ് നൽകുന്നത്.
2024-25 വർഷം ഈ ആവശ്യത്തിനായി 150 കോടി
രൂപ വകയിരുത്തിയിട്ടുണ്ട്. അതിൽ നിന്നും 30 കോടി
രൂപ കുടിശ്ശിക വിതരണം ചെയ്തിട്ടുണ്ട്.

        പട്ടികവര്‍ഗ്ഗ വിദ്യാര്‍ത്ഥികളുടെ പോസ്റ്റ്മെട്രിക്‌
സ്കോളര്‍ഷിപ്പുകള്‍ 75 % കേന്ദ്ര വിഹിതവും 25 %
സംസ്ഥാന വിഹിതവുമാണ്. 2021-22 വര്‍ഷം

മുതലുള്ള പട്ടികവര്‍ഗ്ഗ വിദ്യാര്‍ത്ഥികളുടെ

കേന്ദ്രവിഹിതം ലഭിക്കാത്തതിനാല്‍ ആനുകൂല്യം

അനുവദിച്ച് നല്‍കുവാന്‍ സാധിച്ചിരുന്നില്ല. 75%
കേന്ദ്രവിഹിതം ലഭിക്കാതിരുന്നിട്ടും കേന്ദ്രവിഹിതം

ഉള്‍പ്പടെയുള്ള കുടിശ്ശിക തുക സംസ്ഥാനത്തിന്റെ

ബഡ്ജറ്റ് വിഹിതത്തില്‍ നിന്നും ചെലവഴിച്ച്

വരികയാണ്. 

         2018-19 മുതല്‍ 2022-23 വരെയുള്ള ഒ.ഇ.സി.
വിദ്യാർത്ഥികൾക്കുള്ള കുടിശ്ശിക പൂർണ്ണമായും

വിതരണം ചെയ്തിട്ടുണ്ട്‌.

(ബി) സമയബന്ധിതമായി ഗ്രാന്റ് ലഭിക്കാത്തതിനാൽ

പാവപ്പെട്ട നിരവധി വിദ്യാർത്ഥികൾക്ക് പഠനം
ഉപേക്ഷിച്ചുപോകേണ്ട സാഹചര്യം
ഉണ്ടാകുന്നുവെന്നത് ശ്രദ്ധയിൽപ്പെട്ടിട്ടുണ്ടോ;

(ബി)

പഠനം ഉപേക്ഷിച്ച് പോകേണ്ടി വന്നിട്ടില്ല.

(സി)

പ്രസ്തുത വിദ്യാർത്ഥികൾക്കുള്ള ലംപ്സം ഗ്രാന്റ്,
ഹോസ്റ്റൽ ഫീസ് അടക്കമുള്ള അനുകൂല്യങ്ങള്‍
യുദ്ധകാല അടിസ്ഥാനത്തിൽ വിതരണം ചെയ്യാൻ
നടപടികൾ സ്വീകരിക്കുമോയെന്ന് വ്യക്തമാക്കുമോ?

(സി) 2024-25 വർഷം പട്ടികജാതി വിദ്യാര്‍ത്ഥികളുടെ ഇ-
ഗ്രാന്റ്സ് ആവശ്യത്തിനായി 150 കോടി രൂപ
വകയിരുത്തിയിട്ടുണ്ട്. അതിൽ നിന്നും 30 കോടി രൂപ
കുടിശ്ശിക വിതരണം ചെയ്തു. ഇതിനായി പ്രത്യേക
ധനസഹായവും ലഭ്യമാക്കുന്നതിന് നടപടി

സ്വീകരിച്ചുവരുന്നു. വിദ്യാഭ്യാസാനുകൂല്യങ്ങൾ കുടിശ്ശിക
വരുത്താതെ വിതരണം ചെയ്യുന്നതിനുള്ള നടപടി
ക്രമങ്ങളും ആവിഷ്കരിച്ചിട്ടുണ്ട്.

സെക്ഷൻ ഓഫീസർ

